
2023ko irailaren 21eko Herriko Kontseiluaren txostena 

Hor zirenak: Sabine Etcheverry, Anne Marie Darguy, Maité Oxarango, Koxe Barbier, Philippe Mongabure, 

Hervé Parachou, Kattalin Duhalde, Ramuntxo Oteiza, Karine Perez, Virginie Sabaloue, Patrick Barneche, 

Fred Hernandez, Chantal Echevertz, Arño Gastambide 

Bilkurara ezin etorria jakinarazia: Samuel Biscay 

1.  Auzapezordeen hautatzea 

 

Hasteko, jaun auzapezak oroitarazi du 2020ko maiatzean erabaki zela agintaldi denboran auzapezordeak 

berritzea Herriko Etxeko taldearen interesa pizturik atxikitzeko. 

Jaun auzapezak erran du Frédéric HERNANDEZ 1. auzapezordeak, Samuel BISCAY 3. auzapezordeak eta 
Chantal ECHEVERTZ 4. auzapezordeak kargua utzi dutela. Zehaztu du prefetak dimisio horiek onartu dituela 
2023ko irailaren 18an. 

  
Oroitarazi du 2020ko maiatzaren 25eko deliberoaren bidez Herriko Kontseiluak erabaki zuela herrian 4 
auzapezorde izanen zirela, eta betegabeak diren auzapezorde postuak bete behar direla. 

1 000 biztanle eta gehiagoko herrietan auzapezordeak hautatuak dira gehiengoan den zerrendaren arabera, 
zerrendak nahasi gabe eta abantailazko bozketarik gabe. Zerrenda sexu bakoitzeko hautagaiek osatzen dute 
aldizka. 

Herriko Kontseiluari galdegin zaio auzapezordeak hautatzea isilpean bozkatuz. 

Zerrenda bakarra aurkeztu da, ordena horretan: Maite Oxarango, Ramuntxo Oteiza, Virginie Sabaloue, Hervé 
Parachou. 

Boz zenbaketaren emaitza: 

Bozka-paper kopurua: 14  

Kentzekoak (bozka zuriak edo beste): 0 

Beraz, bali diren bozak: 14  

Gehiengo absolutua: 8 

Aho batez auzapezorde hautatu dira: Maite Oxarango, Ramuntxo Oteiza, Virginie Sabaloue, Hervé Parachou. 

 

 

2. Auzapezordeen ordainsariak 

 

Lekuko hautetsien ordainsariak Lurralde Elkargoen Kode Nagusiko L.2123-20 artikuluak eta ondokoek 

dituzte finkatzen. Auzapezordeen funtzio-ordainsariak estratu demografikoaren arabera finkatuak dira, 

Funtzio Publikoko indize mailaren bukaerako indize gordinaren ehunekotan. 

Auzapezorde bakoitzari eman daitekeen hilabeteko ordainsari gorena 809,01€-koa da (hots, indizearen 

% 19.80). 

Proposatu da ematea: 

• 1. auzapezordeari (Maite Oxarango): 269,67 €-ko funtzio-ordainsaria (gordina/hilabetean), 
Funtzio Publikoko indize mailaren bukaerako indize gordinaren % 6.6ko tasarekin, 

• 2. auzapezordeari (Ramuntxo Oteiza): 269,67 €-ko funtzio-ordainsaria (gordina/hilabetean), 
Funtzio Publikoko indize mailaren bukaerako indize gordinaren % 6.6ko tasarekin, 

• 3. auzapezordeari (Virginie Sabaloue): 269,67 €-ko funtzio-ordainsaria (gordina/hilabetean), 
Funtzio Publikoko indize mailaren bukaerako indize gordinaren % 6.6ko tasarekin, 

• 4. auzapezordeari (Hervé Parachou): 269,67 €-ko funtzio-ordainsaria (gordina/hilabetean), 
Funtzio Publikoko indize mailaren bukaerako indize gordinaren % 6.6ko tasarekin, 



 

 

3. Aurrekontu nagusiari buruzko 1. aldaketa erabakia 

 

INBESTIMENDUAK      

       
Gastuak Irabaziak 

Artikulua (Kap.) - Operazioa Zenbatekoa Artikulua (Kap.) - Operazioa Zenbatekoa 

21314 (21) - 181: Kultura eta kirol eraikinak 5 000,00  10226 (10): Antolamendu zerga 5 000,00  

      5 000,00      5 000,00  

       
FUNTZIONAMENDUA      

       
Gastuak Irabaziak 

Artikulua (Kap.) - Operazioa Zenbatekoa Artikulua (Kap.) - Operazioa Zenbatekoa 

673 (67): Ezeztatu tituluak (aitzineko kontu 

aldietan) hauts kutxa hilobiak 
300,00  70631 (70): Kirol mailakoak 300,00  

  300,00    300,00  

       
Gastuak orotara 5 300,00  Irabaziak orotara 5 300,00  

 

4. Bizitegi zerga baten finkatzea bizitegi hutsetarako 

 

Euskal Hirigune Elkargoak, bizitegien politikaren karietara eta lur-funtsei dagokien soiltasunaren 

testuinguruan, nahi lituzke dauden tresnak mobilizatu azpi-okupatuak diren bizitegiak berriz merkaturatzeko. 

Tresna horien artean, Zergen Kode Orokorrak herriei edo herriarteei parada ematen die bizitegi zerga plantan 

ezartzeko hutsik dauden bizitegien karietara. 

Jaun auzapezak Herriko Kontseiluari proposatu dio Aiherrako herriak zerga hori plantan ezar dezan aipatu 

bizitegiak berriz erabiltzeko edo berritzeko.  

Neurri fiskal horren xedea da zerga ezartzea urteko urtarrilaren 1ean duela bi urte baino gehiago hutsik diren 

bizitegiei.  

Ipar Euskal Herriaren parte bat jadanik hutsik dauden bizitegien zergapean ezarri da, edo Estatuak eremu 

gaitzetan biltzen duen Bizitegi Hutsen Gaineko Zergaren bidez (35 herri 2024tik goiti), edo herriek berek 

plantan ezartzea erabaki duten Bizitegi Hutsen gaineko Zergaren bidez. 

Aiherra desmartxa horretan sartzeko, Herriko Kontseiluari galdegin zaio 2023ko urriaren 1a gabe 

deliberatzea zerga horren plantan ezartzea herriko lurraldean, 2024ko urtarrilaren 1ean aplikatzen hasteko.  

Herriko bizitegi hutsen zerrenda egiaztatze bidean da Euskal Hirigune Elkargoko eta Finantza Publikoen 

Zuzendaritza Nagusiko zerbitzuekin. 

Zergapean ezartzeko baldintzak: 

- Bakarrik bizitzeko egokiak diren bizitegiak, erran nahi baita etxe hetsiak, estaliak eta gutieneko 

erosotasun elementuak dituztenak (elektrika-muntadurak, etxeko ura, garbigelako ekipamenduak) 

ditu hunkitzen dispositiboak. 

- Mublatuak ez diren bizitegiak 

- Bizitegi bat hutsa da nehork ez duelarik okupatzen azken bi urte osoetan. 

Herriko Kontseiluak onartu du zerga horren plantan ezartzea 

 



5. Herriko dirulaguntza baten ematea Animatzaile Izateko Gaitasuna Agiriaren (AIGA) 
karietara 

Elkartasunari dagokionaz dituen ahalmenen karietara, herriak dirulaguntza plantan ezar dezake herriko 

lurraldeko gazteentzat, bereziki profesional edo herritar arloan egiten dituzten formakuntzetarako, adibidez, 

Animatzaile Izateko Gaitasun Agiria lortzeko (AIGA).  

Proposatu da dirulaguntza ematea formakuntza hori egiten duten eta herrian bizi diren 20 urtez peko gazteei. 

Proposatu da 2022tik goiti segituko diren formakuntzetarako 200 € ematea pertsonako. 

Igorri beharreko egiaztagiriak: 

 - formakuntza izena eman duela egiaztatzen duen dokumentua; 
 - bizilekuaren frogagiria; 
 - bankuko Nortasun Agiria. 
 
Dagokien pertsonek herriko Etxean jakinaraz dezatela.  
 

6. Langileendako formakuntza plan mutualizatuaren onartzea 

Lurraldeko Funtzio Publikoko langileen formakuntzari buruzko 1984ko uztailaren 12ko legeak lekuko 

elkargoei inposatzen die urteko edo zenbait urtetarako formakuntza plan baten plantan ezartzea haien 

langileendako. Betebehar hori baieztatu du 2007ko otsailaren 19ko 2007-209 legeak, Lurraldeko Funtzio 

Publikoari buruzkoa.  

Karia horretara, Pirinio Atlantikoetako Lurraldeko Funtzio Publikoaren Kudeaketa Zentroak eta Lurraldeko 

Funtzio Publikoaren Zentro Nazionalak (LFPZN) proiektu bat bideratu dute Ipar Euskal Herrian formakuntza 

plan mutualizatu bat plantan ezartzeko. 

Proiektua plantan ezarri ondoan, lurraldeko elkargoek erabaki dute tresna horren iraunkor bihurtzea. 

Horri esker LFPZNk formakuntzak antolatzen ahalko ditu Ipar Euskal Herrian. 

Herriko Kontseiluak onartu du formakuntza plan mutualizatu hori. 

 

 Gainerako gaiak. 

Hirigintza: puntua azken balioztatzeei buruz, ikus Herriko Etxearen webgunean 

Herriko hondakin bilketaren erreforma: 2024 bukaeran plantan ezarriko da. Edukiontzi berriak ezartzeko 

gune berriak 2024an hautatuko dira eta aurrekontuan ezarriko (3 sail). 

Antzuolako eguna: urriaren 28an, larunbatean, Antzuolan, besta batzordeko antzerki taldearen parte 

hartzearekin eta Antzuolako Herriko Etxeko talde berriaren harrerarekin.   

Herriko aldizkaria urri bukaeran atera behar liteke.  

Kadastrako geometra bat jinen da eraikuntza berrienak ikusteko (ikus berripapera eta webgunea) 
 
Ondoko kontseilua: 2023ko urriaren 23an, 20:30ean 

 

Bilkura 22:00etan bururatu da                                                                    Auzapeza, Arño Gastambide 


